Ցեղասպանութիւն - 100 ՝ Մահավճիռ, Լեզու և Շուկայ
Մահավճիռ, Լեզու և Շուկայ, արտաքնապէս իրարու անկապակից այս երեք եզրերը կու գան ուրուագծելու այն բարդ իրադրութիւնը՝- Ցեղասպանութեան ճանաչում-Սփիւռքի, Թուրքիոյ, Հայաստանի հայութեան ներքին յարաբերութիւնները – և հայութեան ﬕջազգային հասարակարգի հետ փոխյարաբերութիւնները-, ուր իրավիճակ մը պարտադրուած է հայութեան և որուն դերակատարն է ﬕաժամանակ։
Կամ ուրիշ բանաձևումով կրնամ պարզապէս ըսել՝ Ցեղասպանութիւնը դեռ կը շարունակուի Թուրքիոյ կողմէ։ Կը հետապնդուի իբր պետական ծրագիր, ի հեճուկս սփիւռքահայութեան պահանջատիրութեան և Հայաստանի հանրապետութեան անվտանգութեան կոﬕտէի և Ցեղասպանութեան 100-րդ տարելիցի համար կազմուած պետական յանձնախումբին ծրագիրներուն և կարգ մը ﬕջազգային ատեաններու մէջ տարուած ճանաչուﬕ գործընթացին։
Մահավճիռ
Ա)- Ցեղասպանագէտներու, տեսաբաններու մօտ ընդհանրացած տեսութիւն է որ՝ «Ուրացումը՝ Ցեղասպանութեան ծայրագոյն հանգրուանն է»։ Ցեղասպանութիւնը տակաւին կը շարունակուի այնքան ատեն, որ ցեղասպան պետութիւնը՝ Թուրքիան, չէ ընդունած իր ոճիրը։ Կը դաւանի ժխտողականութիւնը։ Կը ստէ իր ժողովուրդին։ Կը խեղաթիւրէ անոր ազգային պատմութիւնը։
Թրքական հանրապետութիւնը ժառանգած է Օսմանեան կայսրութեան ոճիրը և կը շարունակէ շատ խորամանկ կերպով անցեալի գործը։ Կը բարգաւաճի հայութենէն կողոպտած դրամագլուխով, անկէ բռնագրաւած կալուածներով, անկէ թալանած հարստութեամբ։
Բ)- Սակայն ﬕայն Ցեղասպանութեան ուրացումը չէ հարցը, եթէ առիթը ներկայանայ Թուրքիա այսօր իսկ կը բնաջնջէ ﬓացեալը՝ արևելահայութիւնը, որպէս վերջնական լուծում Հայկական Հարցին։
Այդ կանխամտածուած ծրագիրը կը հետապնդուի Արևելահայաստանի հանդէպ Ազէրպայճանի և Թուրքիոյ կողմէ։ Ազէրպայճան դեռ սովետական վարչակարգի օրով՝ 1988էն 1991, չվարանեցաւ իր հողերուն վրայ ապրող՝ Սումկայիթի, Պաքուի և Գանձակի հայութիւնը արիւնահեղութեամբ տեղահանելու։ Այն նոյն գործելակերպը, որ Թուրքիա որդեգրած էր Առաջին համաշխարհային պատերազﬕն։ Արցախն ալ նոյն ճակատագրին պիտի ենթարկուէր, եթէ ﬕջոցը չունենար դիմադրելու և պատերազմը շահելու, պետականութիւնը կառուցելու անկախութիւնը պաշտպանելու։
Թուրքիան, 1993ին, տեսնելով Արցախի պատերազﬕն Ազէրպայճանի կրած պարտութիւնները, որոշեց ﬕակողմանի կերպով փակել Հայաստանի հետ սահմանը։
Երբ, 1988էն 1993-94, Ազէրպայճանցիներուն ﬕջոցով՝ պատերազմով կարելի չեղաւ Հայաստանի և Արցախի գրաւումը, տեղահանումը, Թուրքիան դիﬔց այլ ռազմավարութեան՝ շրջափակման։
Շրջափակման ռազմավարութիւնը ﬕայն Արցախի անկախութեան առընչուած չէ, ան կը վերաբերի Հայաստանի գոյութեան։ Ինչպէս 1915-ին Օսմանեան կայսութիւնը «Հայաստանը՝ առանց Հայերու» նպատակը իրագործեց, այնպէս ալ ներկայիս արտագաղթի եղանակով, Հայաստանի բնիկ ժողովուրդը կը հեռացուի իր հայրենի հողերէն։
Տեղահանութեան նոր տարազաւորում մը, նոր գործելակերպ մը՝ 1918ին կիսատ ﬓացած գործը լրացնելու։ Ահաւասիկ շրջափակման բուն նպատակը։ Դժբախտաբար, Ռուսաստանը «Հայրենակիցներ» ծրագրի գործադրումով կը նպաստէ Հայաստանի պարպուﬕն։ Հայաստանի հանրապետութիւնն ալ նմանապէս՝ իր անժողովրդավար, տնտեսապէս անարդար իր վարքագծով, իր քաղաքացիները երկրէն դուրս կը քշէ իրականացնելով արևելահայաստանի պարպուﬕ ծրագիրը։ Իսկ Սփիւռքի ղեկավարութիւնը կուրօրէն Հայրենիքի «օգնութիւն»ը այլ նկատառուﬓերէ բարձր կը դասէ նպաստելով Հայաստանի հայաթափուﬕն։
Եթէ Ազէրպայճան յաղթանակէ, ան պիտի չսահմանափակուի Արցախով, կարգը պիտի գայ Հայաստանին, Մեղրիի, Զանգեզուրի գրաւումը ռազմագիտական նշանակութիւն ունին, Նախիջևանը ﬕացնելու Ազէրպայճանին։ Թուրքիան ալ ուղղակի ճանապարհով պիտի կապուի թրքախօս այլ հանրապետութիւններուն։ Հեռանկար մը որ Թուրքիա դարերէ ի վեր փայփայած է, որուն իրականացումով մէկ անգամէն լուծած կ՚ըլլայ թէ հայկական հարցը և ﬕաժամանակ ﬔկուսացուցած՝ Ռուսաստանն ու Պարսկաստանը իրարմէ և անոնց փոխյարաբերութիւններուն պարտադրած թրքական գօտին։
Թուրքիա Ազէրպայճանը կը գործածէ իբր զէնք, իբր գործակալ, ինչպէս անցեալին գործածեց Քիւրտերը՝ հայութեան դէմ հալածանքը, սպանդը իրագործելու համար և իր ծաւալապաշտութիւնը հաստատելու։
2009-ին կնքուած Արձանագրութիւնները, Թուրքիոյ կողմէ կեղծ բեմադրութիւն մըն էին ﬕջազգային հասարակութեան «բանակցելու» տրամադրութիւն ցուցադրելու։ Այդ արձանագրութիւններու ստորագրութիւնը երկու նպատակ կը հետապնդէր.
ա- Սփիւռքը և Հայաստանը իրարմէ բաժնել, իրարու թշնամացնել։ Յաջողեցան պահ մը։
բ- Ցեղասպանութեան ճանաչման պայքարը կասեցնել Սփիւռքի մէջ, Օպամայի ընտրութեան վաղորդայնին։ Այս կէտին մէջ ալ յաջողեցան։
Իր նպատակին հասած ըլլալով, Թուրքիա հրաժարեցաւ Արձանագրութիւններէն, դրժելով իր ստորագրութիւնը, անտեսելով ﬔծ հովանաւոր պետութիւններու ճնշուﬓերը, թախանձանքը։ Ան շրջափակման ռազմավարութիւնը շարունակեց՝ քաջ գիտնալով որ շրջափակումը Հայաստանէն արտահոսքին թափ պիտի տայ, և վերջիվերջոյ նպաստաւոր է իր նպատակին՝ Հայաստանի ամբողջական հայաթափման։
Թուրքիան ﬕշտ աւելին պահանջելու և քայլ առ քայլ աւելին ձեռք բերելու խորամանկ քաղաքականութեան վարպետն է։ Եւ փաստը ցոյց կու տայ որ իր նպատակին կը հասնի, կը յաջողի ﬕնչև այն ատեն որ հայկական կողմը՝ Հայաստան և Սփիւռք, չի սթափիր, չի գիտակցիր, որ Ցեղասպանութիւնը անցեալի երևոյթ մը չէ որ հարիւր տարեկան է, որուն 100րդ տարելիցը պիտի ոգեկոչուի, որ ճանաչուﬕ և հատուցուﬕ կարօտ է։ Ո՛չ, Ցեղասպանութիւնը կը շարունակուի, կը հետապնդուի իբր պետական ծրագիր, հետևողական կերպով, Թուրքիոյ բոլոր վարչակարգերը կը կիրարկեն զայն, ըլլայ՝ զինուորակա՛ն, քաղաքացիակա՛ն կամ կրօնամէ՛տ։ Հետամուտ են նոյն բնաջնջման քաղաքականութեան։
Նոյնիսկ, երբ Թուրքիոյ մէջ կարգ մը բարեփոխութիւններ և զիջուﬓեր տեղի կ՚ունենան, ինչպէս վերջերս՝ Ապրիլ 24ի ցոյցերը, որոնք արտօնուեցան, Թուրքիոյ համար Հայաստանի անկախութեան վերացումը և Հայերու անհետացումը կը ﬓայ դեռ ﬕակ ընդունելի նպատակադրուած լուծումը Հայ Դատը վերջնականապէս թաղելու համար։
Գ- Հրանդ Տինք, Սևակ Պալըքճը, Գուրգէն Մարգարեան, ահաւասիկ վերջին զոհերը ցեղապաշտ, հայատեաց թուրք ղեկավար դասին, որոնք Թուրքիոյ թաքուն մտադրութիւնները լոյս աշխարհ բերին։ Սաֆարովի ոճիրը աւելի կ՚ամրապնդէ այս համոզումը։ Հայասպանութիւնը փառաբանութեան կ՚արժանանայ։ Թուրքիան նպաստեց որ Սաֆարով ազատ արձակուի և հերոսանայ։
Դ- Պոլսահայութեան պարագային ալ, թուրքերը ﬕշտ նոյն նպատակը հետապնդած են՝ Պոլիսը պարպել հայութենէ։ Եւ յաջողած են։ Ներկայի պոլսահայութեան 90 տոկոսը արևմտահայաստանէն, գաւառներէն Պոլիս հաստատուած «մոռցուած» հայերն են։ Մեծ մասը, երջանկայիշատակ Շնորհք Պատրիարքի և պատուելի Հրանդ Կիւզէլեանի ջանքերով, 1960-70ական թուականներուն հաւաքուած և ուսման համար Պոլիս բերուած մանուկներէ ու պատանիներէ կազմուած ընտանիքներ են։
Լեզուն
Հայկական Ցեղասպանութեան իւրայատուկ է նաև մշակութասպանութիւնը, որմէ ﬕակ փրկուած ժառանգութիւնը՝ Լեզուն է, հաւաքական կեանքի վերակերտուﬕ ﬕակ ﬕջոցը, որը կ՚անհետանայ Սփիւռքի և Հայաստանի մտաւորականութեան և ղեկավարութեան հաւաքական գիտակցութեան պակասի պատճառով։
Ցեղասպանութենէն ճողոպրած սերունդները վեց տարբեր ճակատագիրներ ունեցան.
ա- Թուրքիոյ մէջ որբ մանուկները, ոչ գիտակից տարիքի, որդեգրուեցան Թուրքերու, Քիւրտերու… կողմէ.
բ- կիներ, այրիներ, պատանիներ, պարմանուհիներ, սպանդի ժամանակ գիտակից տարիքի անձեր, բռնի կերպով իսլամացան, թրքացան ...
գ- ընտանիքներ որոնք կամաւոր կերպով թրքացան։
դ- անոնք որոնք հայ ﬓացին հակառակ ջարդերուն, յատկապէս Պոլսոյ մէջ, որոնք յետագային ճնշուﬕ տակ, լքեցին Թուրքիան, գաղթեցին և սփիւռքացան։
ե- անոնք որոնք տարագրուեցան, դէպի Արևելահայաստան, և անոնք որոնք տարագրուեցան, Արևելահայաստանէն դուրս, դէպի ռուսական ազդեցութեան գօտին որ աւելի ուշ դարձաւ «Սովետական տարածքի ներքին սփիւռքը»,
զ- անոնք որոնք տարագրուեցան դէպի այլ երկիրներ, որոնք կազﬔցին ﬔր հասկացողութեամբ աւանդական Սփիւռքը։
Ցեղասպանութեան անﬕջական հետևանքը եղաւ՝ հաւաքական սպանդ, հողային, մշակութային և անձնական հարստութիւններու կորուստը։ Վերապրողներուն ի՞նչ ﬓաց իբրև ժառանգութիւն՝ Լեզուն, որ կը խտացնէ մշակութային ժառանգութիւնը, սպանդը պատﬔլու, վկայելու, յիշելու ﬕջոց։
Այն գաղութները որոնք ժառանգած են լեզուն, կարողութիւնը ունեցած են իրենք զիրենք վերագտնելու, կազմակերպուելու։ Թուրքիոյ մէջ, բացի Պոլիսէն, վերապրողները զրկուեցան լեզուէն և յիշողութենէն։
Թուրքիայէն դուրս, բացի աւանդական Սփիւռքէն, Սովետական Հայաստանի մէջ ալ Լեզուն և յիշողութիւնը ճնշուեցան, հալածուեցան, արգիլուեցան։ Արևելահայաստան տարագրուած ժողովուրդէն ալ խլուեցաւ նուազագոյնը այն ազգային ժառանգութենէն, որ ոչնչացումէ փրկուած էր՝ լեզուն (արևմտահայերէնը) և հաւատքը, յանուն նոր սովետակերտ մարդու կառուցուﬕն։
Աւանդական Սփիւռքը ժառանգեց Լեզուն, տէր դարձաւ արևմտահայերէնին, կորսնցնելով պապենական հողերուն վրայ վերապրելու կարելիութիւնը։ Իսկ, ﬓացեալը՝ զրկուեցաւ Լեզուէն, հայրենական հողերու վրայ վերապրելու կարելիութիւնը ունենալով։ Լեզուն անճողոպրելի այն ﬕակ հարստութիւնն էր, որ Թուրքը չէր կրցած բռնագրաւել, կողոպտել։ Լեզուն և յիշողութիւնը դարձան ﬕակ հայրենիքը Սփիւռք հաստատուած գաղթականութեան։ Երկրէն բերուած ﬕակ հարստութիւնը՝ ստեղծագործելու, մշակոյթը վերստեղծելու, վերանորոգելու կարողականութիւն ունեցող։
Սփիւռքը անջատուած իր հայրենի հողէն, կտրուած խորհրդային Հայաստանի հետ կենսական, գործնական շփումէն, պետական նեցուկէն, գոյատևեց, պայքարեցաւ, դպրոց հիﬓեց, եկեղեցի շինեց։ Մտաւորական-արուեստագէտ դաս մը արտադրեց։ Հաւատաց Լեզուին վերակենդանացնող մոգական ուժին։ Հաւատաց ստեղծագործութեան ուժին։ Եթէ ժողովուրդ մը կը ստեղծագործէ ուրեﬓ կրնայ դիմանալ ժամանակին, կրնայ վերագտնել ինքզինք, վերանորոգուիլ։
Հայաստանի վերանկախացումով, Սփիւռքի գոյատևման հարցը երկրորդական, նոյնիսկ՝ երրորդական հիﬓահարցի կարգին անցաւ։ Լեզուի պահպանութեան հարցը, լեզուն իբր Ցեղասպանութենէն փրկուած ﬕակ ժառանգութիւն նոր սերունդներու փոխանցելու հիﬓահարցը մոռացութեան մատնուեցաւ։ Պէտք էր ամրապնդել նորանկախ Հայաստանը, Արցախի հանրապետութիւնը և Ցեղասպանութեան ճանաչումին համար պայքարիլ:
Արևմտահայերէնը իբր «ազգային գանձ», «այլասերման դէմ պայքարի պատուար», իբր Սփիւռքի մէջ, իբր յիշողութեան վաւերական ﬕջոց, մշակութային ինքնութեան հիﬓաքար մոռցուեցաւ։ Այլ ազդակներ եկան շեշտելու, հզօրացնելու այս երևոյթը՝ համաշխարհայնացում, ներսփիւռքեան մարդկային տեղաշարժ, Միջին արևելեան քաղաքական անկայուն իրավիճակ, ինչպէս նաև Հայաստանի անկախացումէն ետք, արևելահայերէնի ներթափանցում՝ աւանդական Սփիւռքի ընկերային և լեզուական տարածքէն ներս։
Ասոնց վրայ կարելի է աւեցնել նաև երկու այլ պատճառներ, 1915էն վերապրողներու անհետացումը և Հայաստանի պետական և մտաւորական շրջանակներու անտարբերութիւնը արևմտահայերէնի հանդէպ իբր Ցեղասպանութենէն փրկուած ﬕակ ժառանգութիւն, իբր Սփիւռքի համար ինքնութենական մղիչ ստեղծարար ուժ։
ՇՈՒԿԱՅ
Երբ այսքան ﬔթոտիկ կերպով ցեղասպանական ծրագիր կը հետապնդուի երկրի մը, ժողովուրդի մը հանդէպ, ան չի կրնար կոյր ձևանալ, իբր թէ անտեղեակ է: Չի կրնար քնացած ﬓալ, ըսելով թէ հայ ժողովուրդի գոյատևումը վտանգուած չէ կամ առաջարկել սովորական դեղատոմսեր, ինչպէս՝ Սովետական շրջանին, երբ առանց հայկական պետական նեցուկին, Սփիւռքը կը հետապնդէր ճանաչուﬕ, հատուցուﬕ պահանջատիրութիւնը… ։
Ցեղասպանութիւնը շուկայ է։
Տակաւին ոչ մէկ հայկական կամ ﬕջազգային հաստատութիւն հաշուարկ կատարած է, 
թէ Թուրքիան տարեկան ի՞նչ գումար կը յատկացնէ Ցեղասպանութեան առընչուած օրէնքները և ﬕջոցառուﬓերը կանխելու համար։ Ամէն պարագայի արդէն կառավարական՝ Արտաքին Գործոց նախարարութեան և դեսպանատուներուն ամբողջական ցանցը կ՚աշխատի այդ ուղղութեամբ, առաւել՝ ստեղծուած են յատուկ յանձնախումբեր՝ քարոզչական գիրքերու, արխիւներու մաքրագործման համար։ Ասոնց կողքին կան արտասահմանի մէջ թրքական պետականութեան պաշտպան յատուկ գործակալներու, տեղական արբանեակներու կազմակերպութիւններու յատկացուած գումարները։ Եւ դեռ անդին, օտար, ոչ-թուրք խորհրդատուական գրասենեակներու, լրատուական, հաղորդակցութեան, քարոզչութեան, գովազդային համաշխարհային համբաւ ունեցող ընկերութիւններու ծառայութիւններուն վճարուﬓերը։ Այս վերջինները գործի կը մղեն հեղինակաւոր խմբագիրներ, համալսարանականներ, փորձագէտներ, դասախօսներու ցանցեր։
Ցեղասպանութեան շուկան կ՚ընդգրկէ բազմազան բնագաւառներ.
ա- Պատմա-գիտական դաշտ 

Պատմագէտներու, ցեղասպանագէտներու, համալսարանականներու, արխիւային նիւթերու պատրաստութիւն.

Կրթական-դաստիարակչական – դասագիրքեր, կրթա-դաստիարակչական շարժանկարներ, գիրքեր, քարոզչական հաղորդուﬓեր, այցելութիւններ, ուխտագնացութիւն ...

բ-Հաղորդակցութիւն-Քարոզչութիւն
Մամուլ, հեռատեսիլ, քարոզչական մասնագիտական հաստատութիւններ, որոնք հասարակական կարծիքը և ﬔծ տէրութիւններու իշխանութեան մօտիկ ազդեցիկ շրջանակներ սիրաշահելու կը ծառայեն։
գ- Տնտեսական
Թուրքիոյ և Ազէրպայճանի պետական շուկաները՝ ռազմական, ուժանիւթի,
ճամբորդատարական , շինարարական ... ճարտարարուեստական երկիրներու ﬔծ ազդեցիկ ընկերութիւններու տնօրէններու զօրակցութիւնը և պետական մարդոց բարեկամութիւնը ապահովելու ﬕջոց է։
դ- Սփիւռքներու կազմակերպում
Վերջին տասնաﬔակին հայկական Սփիւռքը իր նախնական առաւելութիւնը կորսնցուց, թրքական և ազէրական գաղթաշխարհի կազմակերպութեամբ, անոնց մայր հայրենիքի օգնութեամբ և նպաստով։
ե- Գեղարուեստական մշակութային
Ցեղասպանութեան նիւթի վերարծարծումը՝ գրական, երաժշտական, թատերական, շարժարուեստի ստեղծագործական արտադրութիւններով …
զ- Պետական և ﬕջազգային ատեաններ
Երկխօսութեան յանձնախումբեր, պետական բարձրաստիճան պաշտօնեաներու բանակցութիւններ ...
Վերոնշեալ բոլոր բնագաւառները կը գործածուին իբր ազդեցութեան լծակներ և շուկայ, որոնք կը պահանջեն կազմակերպչական և տնտեսական ﬔծ ﬕջոցներ, որոնք ցայտուն կերպով կը տեսնուին թրքական կողﬕն մօտ, ժխտելու համար Ցեղասպանութիւնը, սպառնալու Հայաստանի անվտանգութեան և շրջափակելով՝ տնտեսապէս խեղդելու Հայաստանը։
Հայոց Ցեղասպանութիւնը ժխտելու ﬕտումը ﬕայն Թուրքիայէն չէ որ կու գայ։
Շատ սուր կերպով կը դրուի բաղդատականը հրէական Շոային և հայկական Եղեռնին ﬕջև։ Հրէական մտաւորական և քաղաքական զանգուածի մը համար Հրէից Ցեղասպանութիւնը անգերազանցելի է։ Ուրեﬓ գոյութիւն ունի նաև մրցակցութիւն մը հրէական գերազդեցիկ կազմակերպութիւններու և Հրէական պետութեան հետ որ ռազմավարական և տնտեսական շահերէ մղուած, ﬕնչև այժմ օժանդակած է ուրացող Թուրքիոյ:
Այս գետնի վրայ ալ հրեաներու քաղաքական, գաղափարական, քարոզչական ու կազմակերպչական գերակայութիւնը անառարկելի է։
Հայոց Ցեղասպանութեան ﬔծագոյն պաշտպանները և անոր ﬔծագոյն ժխտողները եղած են Հրեաները։ Անոնք կը կիրարկեն երկու չափ, երկու կշիռ ձևաչափը՝ Հայոց Ցեղասպանութեան վերաբերեալ։ Ինչպէս ճարտարարուեստականացած ﬔծ պետութիւնները։
Խորհրդային Միութենէն անկախացած Հայաստանի Հանրապետութիւնը պատրաստութիւնը չունէր դիմագրաւելու այս հսկայական շուկային մարտահրաւէրներուն, Թուրքիոյ և Ազէրպայճանի տնտեսական հզօրութեան դիմակայելու։ Սփիւռքը իր սահմանափակ ուժերով պայքարեցաւ։ Սփիւռքի դրամագլուխը սփիւռքահայերն են, իրենց անձնական կարողութիւններով, բարեկամական կապերով և կարգ մը ճանչցուած և յարգուած մասնագիտացած հաստատութիւններով։ Սփիւռքի ուժը կը պայմանաւորուի, անոր քուէակշիռով, եթէ հիւրընկալ երկիրը ժողովրդավար է։ Սակայն Թրքական պետութիւնը կ՚երաշխաւորէ ու կը քաջալերէ տնտեսապէս հզօր ազգայնական թրքական սփիւռքի մը ծնունդը, որուն կարողութիւնները շուտով պիտի գերազանցեն Սփիւռքի հայութեանը, յատկապէս՝ արևմտեան երկիրներուն մէջ։
Թուրքիան, վերջին քսան տարիներուն դարձաւ ﬕջազգային տնտեսութեան կատարելապէս համարկուած երկիր մը։ Միջին հաշուով տարեկան 10 ﬕլիառ տոլարի արտասահմանեան ներդրում կ՚ընդունի։ Արտահանուﬓերու տարեկան ծաւալը մօտ 150 ﬕլիառ տոլարի կը հասնի։ Թրքական սփիւռքը, Թուրքիոյ ծաւալապաշտութեան գործիք դարձած է։
Ցեղասպանութեան 100-րդ տարելիցը
Վերոնշեալ քննարկումէն կը բացակայի Թուրքիոյ մէջ հայութեան զարթօնքի երևոյթներուն անդրադարձը, որ ինքնին շատ հետաքրքրական ուսուﬓասիրութեան նիւթ է։ Սակայն, Թուրքիան դեռ տասնաﬔակ մը առաջ փակ երկիր ըլլալով, դժուար է այդ երևոյթին իսկական տարողութիւնը ճանչնալ։ Գլխաւոր մտասևեռումը՝ Թուրքիոյ պետական ցեղասպանական ծրագիրն է, որ դարուն սկիզբը ունեցաւ իր առաջին զոհը՝ արևմտահայութիւնը։ Արևմտահայաստանը խլելէ ետք, ներկայիս թիրախ առած է՝ Արևելահայաստանը, որ պետականութեան տէր ըլլալով հանդերձ, անկարող է կասեցնելու «Հայաստանը առանց հայերու» թրքական պետական ծրագիրը։
Էական հարցում է՝ Ցեղասպանութեան 100-րդ տարելիցը նշել ի՞նչ նպատակով։ Հպարտանալու ասդին անդին յուշակոթողներու գոյութեամբ, մէկ երկու սրտաճմլիկ ճառերու, հաﬔրգներու և ցոյցերու կազմակերպութեամբ։ Երբ անդին Սփիւռքի ﬕջոցով փրկուած ﬕակ շօշափելի իսկական մշակութային ժառանգութիւնը՝ արևմտահայերէնը, անհետացման վտանգի ենթակայ է, որ իր կարգին արևմտահայ Սփիւռքի անհետացման ազդակ է։ Երբ Հայաստանի պետականութեան իրաւական տէրը՝ հայութիւնը, կը լքէ Հայաստանը ու կը ﬔկնի, շուկայական մտայնութեան տէր ղեկավարութենէն փախչելով։
Սփիւռքը, առանց Հայաստանի Հանրապետութեան, պետականութեան նեցուկին, ﬕջազգային ատեաններու մէջ կը ﬓայ ուրուական մը, անոր հետապնդած դատը ﬕջազգային շուկային վրայ գնորդ չունի։ Սփիւռքի յիշողութեան և փորձառութեան գինը ﬔծ է, անգին է՝ հասկցողին համար, գիտակցողին։ Սակայն, նոյնիսկ Հայաստանի հանրապետական համակարգը անտարբեր է անոր արժէքին։ 20-աﬔայ Հայաստանի հանրապետութեան համար Սփիւռքը բարեսիրական- տնտեսական գործօն մը կը ﬓայ։ Լեզուն, մշակոյթը անկարևոր են։ Ցեղասպանութիւնը կը կարևորուի Սփիւռքի նիւթական աջակցութիւնը նպատակ ունենալով։ Սփիւռքահայու հայրենասիրական-զգացական ջիղը շահագործելով։
Չենք կրնար ուրիշներէն պահանջել այն ինչ հայութիւնը ինքն իրմէ չի կրնար պահանջել։ Ցեղասպանութեան դատը ﬔնաշնորհ չի ճանչնար։ Տէր է այն որ գիտակից է եղելութեան։ Սփիւռքը 70 տարի ﬕայնակ տարած է Ցեղասպանութեան պահանջատիրութիւնը։ Սովետական Հայաստանը բացակայ էր։ Հայաստանի անկախութեամբ խաղին օրէնքները փոխուեցան, պայքարի նոր դաշտ մը բացուեցաւ, որ ﬕաժամանակ ﬔծ ծուղակ մը հանդիսացաւ։ Փորձանք մը, որ նոյնիսկ ﬓացեալ փոքրիկ Հայաստանի գոյութեան կը սպառնայ։ Շուկայական մտայնութիւնը գրաւեց Հայաստանի պետական մարդոց սիրտն ու հոգին։ Ահա, աﬔնաﬔծ սպառնալիքը Հայ դատին, Հայաստանի և Արցախի անկախութեան։
Բոլոր այն ազդակները որոնք կը հեռացնեն հայութիւնը իր երկրէն, մշակոյթէն, լեզուէն, կ՚ամրապնդեն ցեղասպան Թուրքիոյ յաղթանակը։ Լեզուին անհետացումը՝ Արևմտահայութեան հանդէպ կատարուած ոճիրը իր լրացուﬕն կը հասցնէ։ Երբ անդին Արևելահայաստանի պարպուﬕ ծրագիրը ﬕաժամանակ արագընթաց կը գործադրուի։
Ցեղասպանութեան ճանաչուﬕ պայքարը և նոյնիսկ հատուցուﬕ պահանջատիրութիւնը չեն կրնար առաջքն առնել Թուրքիոյ ցեղասպանական ծրագրին լրացուﬕն, ո՛չ ալ կրնան կասեցնել Արևելահայաստնի հայաթափման ծրագրին իրագործումը։ Գլխաւոր բանալին Հայաստանի հանրապետութեան ղեկավարութեան բարոյական գիտակցուﬓ է, որ կրնար սկիզբ հանդիսանալ բարեխնամ շրջադարձի։ Մահավճիռ և Լեզուի կորուստ, երկուքն ալ կը յղուին հաւաքական գիտակցութեան բացակայութեան և շուկայական մտայնութեան գերակայութեան։ Ցեղասպանութեան 100-րդ տարելի՞ց ըսիք, երբ Ցեղասպանութիւնը դեռ կը շարունակուի։
Հանրապետական արժեհամակարգ
2015-ը, վերը ըսուածներով հանդերձ, կը ﬓայ ոգեկոչելի յատկանշական տարելից մը՝ 100-աﬔակը թուրքերու կողմէ արևմտահայ մտաւորականութեան սպանդին։ Մտաւորական սթափումը սկիզբն է գործնական ծրագրի մշակման, յաղթահարելու անցեալի Ցեղասպանական արարքներու հետևանքները և կասեցնելու նորերը։
Դժբախտաբար, Ցեղասպանութեան 100-աﬔայ տարելիցը ըստ պետական յանձնաժողովին և այլ տեղական կազմակերպութիւններու ծրագիրներուն, կը ﬓան հայկական նախաձեռնութիւններու սահմանին։ Պէտք է համակերպիլ այն գաղափարին որ Հայկական Ցեղասպանութիւնը հայութեան սեպհականութիւնը չէ։ Համամարդկային գիտակցութեան կը յղուի։ «Ցեղասպանութիւն» եզրի ստեղծուﬓ իսկ Ռաֆայէլ Լեմքին՝ ուղղակի հայկական Ցեղասպանութեան կ՚առնչէ։
Երկու ﬔծ մշակութային հոսանքներու՝ ֆրանսական և հայկական, խաչﬔրուկին կանգնած, Ֆրանսահայութեան դերակատարութիւնը շատ կարևոր է ներգրաւելու ֆրանսական քաղաքացիական կազմակերպութիւնները Ցեղասպանութեան տարելիցներու ոգեկոչման։ Սակայն այդ աշխատանքը յանպատրաստից կերպով չի կատարուիր։ Կը մտածուի, կը կառուցուի ժողովրդավարական հանրապետական համամարդկային արժեհամակարգի հիման վրայ։ Այս առումով, մտաւորականութեան դերը էական է և անշուշտ ղեկավար դասու գործակցութիւնն ու կիրարկումը այդ արժեհամակարգին։ Հայաստանի հանրապետութեան սահմաններէն ներս ժողովրդավարական և համամարդկային արժէքներու որդեգրումը, առաջին քայլը պիտի ըլլար դէպի ոչ-հայ քաղաքացիական կազմակերպութիւններու հետ այս մարզին մէջ գործակցութեան։

